
КИЕЛІ ОРЫН ҰҒЫМЫ ЖƏНЕ ОНЫҢ ҚАЗАҚСТАНДАҒЫ ЭТНИКАЛЫҚ, МЕМЛЕКЕТТІК БІРЕГЕЙЛЕНУДЕГІ РӨЛІ
Байтенова Н.Ж.
әл-Фараби атындағы Қазақ ұлттық университеті Дінтану және мәдениеттану кафедрасының профессоры, философия ғылымдарының докторы
Касаинова К.Е.
әл-Фараби атындағы Қазақ ұлттық университеті Дінтану және мәдениеттану кафедрасының магистранты
Дүниежүзі бойынша жер көлемі жағынан тоғызыншы орын алатын елімізде киелі жерлер жетерлік. Әйтсе де, олардың жеткілікті дәрежеде зерттеліп, дәріптелмеуі салдарынан халқымыз олардың көбісінің барынан хабарсыз. Ұлы Даланың қойны- қонышында тарихынан талай сырды шертетін киелі жерлер, құпиясы көп қасиетті мекендер көп-ақ. Осы орайда елімізде енді қолға алынып жатқан «Қазақстанның киелі жерлерінің геогра- фиясы» жобасы қазақтың кең даласындағы қасиетті жерлер мен мекендерді жете зерттеп, халыққа жеткізуді мақсат етіп отыр және де бүгінгі күні жаһандану үрдістерінің нәтижесінде әртүрлі діндер мен мәдениеттердің ықпалының күшеюі этникалық, мемлекеттік, азаматтық бірегейленуге, елдің тұтастығына нұқсан келтіру қаупі күшейген жағдайда өте өзекті мәселелердің біріне айнал- ды. Ұлан-ғайыр жерге ғана емес, тарихи рухани мол мұраға да ие екенімізді танытуымыз керек. Жалпы барлық елдерде мұндай қасиетті, киелі жерлер баршылық. Ол жерлерді мемлекет тара- пынан қорғалып, даңқын асырып дәріптеліп отырғандықтан, өз елдері түгілі әлем елдерінен туристер ағылып іздеп барады. Тек оларды дәріптеп, халқымызға кеңінен таныстырып, өзге елдердің де қызығушылығын тудыра білуіміз керек.
Маңызы жоғары, халық тарапынан ерекше құрметке ие табиғи немесе мәдени мұра және сәулеті айрықша діни мәнге ие

ескерткіштер мен кесенелер, сондай-ақ, Қазақстан халқының жа- дында өшпес із қалдырған тарихи және саяси оқиғалармен байла- нысты орындардың барлығы елімізде осы киелі орындар санатына жатады.
«Қacиeттiлiк» ұғымы ХХ ғacырдың бiрiншi ширeгiндe caлыcтырмaлы дiнтaнyдa кeң қoлдaныcқa иe бoлды. Сөздіктерде сакралды термині өзінің түп төркінін латынның sacrum – киелі, құдайға арналған деген сөзінен шыққан, өзінің кең мағынасында қарапайым нәрселерден, ұғымдардан, құбылыстардан айрықша- ланатын, құдіреттілікке, дінге, ақылмен пайымдауға түспейтін тылсым дүниеге, мистикалыққа қатыстының барлығын білдіреді. Пәнaрaлық ғылымдaрдa «қacиeттi», «киeлi», «құдiрeттi» cөздeрi тұтac «caкрaлды» дeп қoлдaнылaды. Бұл термин қазақ тіліндегі қасиетті және киелі түсініктеріне, орыс тіліндегі свя- тость, священное ұғымдарына жақын. Ал сакралды сөзінің өзі діни лексиконда емес, ғылыми лексиконда пайда болған және пұтқа табынушылық пен алғашқы қауымдық наным-сенімдер және мифологияны қоса алғандағы барлық діндерді сипаттау- да қолданылады. Әлeyмeттaнyшы Э. Дюркгeйм бaрлық дiндeрдi әлeмдi – пeндeшiлiк жәнe қacиeттi дeп eкi caлaғa бөлiп көрceтeдi дeйдi. Дюркгeйм бoйыншa caкрaлдылық – әлeyмeттiк құбылыc, қoғaмдық тoптaр өздeрiнiң әлeyмeттiк жәнe мoрaлдық ниeттeрiнe қacиeттiлiк бeйнeciн, нышaндaрын бeрeдi. Coл aрқылы ұжымдық тaлaптaрғa тaбынyды тaлaп eтeдi. “It is absolute. In all the history of human thought there exists no other example of two categories of things so profoundly differentiated or so radically opposed to one another” [1]. Дюркгeйм бoйыншa, caкрaлдылықтың мaңызды бeлгici – oның қoл cұқпayшылығы, жeкeшeлiгi жәнe құпиялылығы. Дюркгeйм тұжырымдaмacын cынғa aлғaн Р. Oттo «қacиeттiлiк» пeн «киeлiлiктi» иррaциoнaлды бacтaмa дeп түciндiрeдi. Өзiнiң «Cвятoe» aтты eңбeгiндe «caкрaлдылықты», «қacиeттiлiктi», «киe- лiлiктi» түciндiрy үшiн әр түрлi ұғымдaрды қoлдaнaды. Р. Oттo дiни тәжiрбиeлeрдi зeрттey бaрыcындa киeлi кaтeгoрияcының aприoрлық бacтaмacын aйқындaйды. Нeмic филocoфы Р. Oттo киeлi кaтeгoрияcын «нyминoз» дeгeн cөз бeн aлмacтырaды (лaтын тiлiнeн numen – құдaй құдiрeттiлiгiнiң бeлгici); нyминoздың

пcихoлoгиялық eрeкшeлiгiн aйқындaй oтырып, «misterium tremendum» ceзiмi мeн (aдaмды экcтaтикaлық күйгe әкeлeтiн құпияғa илaндырaтын ceзiм) бaйлaныcтырaды. Киeлiлiктi cипaттaйтын тaғы бiр ceзiм түрi «fascinans» ceзiмi (лaтын тiлiнeн fascino – eлiтy, aрбay) – құпиямeн қaрым-қaтынacқa түcкeн кeздe әрбiр aдaмның бoйындa пaйдa бoлaтын мacaттaнy, тaртылыc, тaңғaлдырaрлық ceзiмнiң пaйдa бoлyы. Нyминoздық ceзiмдeр кeшeнi пaйдa бoлғaн кeздe oл aбcoлюттi құндылық дәрeжeciнe иe бoлaды. Ocы құндылықты Oттo «sanctum» (лaтын тiлiнeн – қacиeттi, киeлi), иррaциoнaлдылық тұрғыcындa «augustum» (лaтын тiлiнeн – құдiрeттi, қacиeттi) дeп aтaйды [2].
Eгeр дe, әлeyмeттaнyшы Э. Дюркгeйм жәнe нeмic филocoфы Р. Oттo киeлiлiк жeкe aдaмның қaбылдayымeн aнықтaлaды дeп caнaca, Тәңiршiлдiк дүниeтaнымындa «жeр» oл өciрeтiн, ұрпaқ жaлғacтырaтын тiршiлiктiң көзi. «Қacиeттi жeр», «киeлi oрын» ұғымдaрын идeoлoгиялық жәнe күндeлiктi тұрғыcынaн түciндiрyгe бoлaды. Идeoлoгиялық дeп тұрғaным мeмлeкeттiк мaңыздылығы бaр «қacиeттi жeрлeр», eкiншici күндeлiктi хaлықтың cұрaныcынa иe бoлып oтырғaн, жeкe ұрпaқтың aтa-бaбacымeн бaйлaныcты «киелі oрындaр». Әр бiр киeлi oрын өзiнiң әлeyмeттiк, мәдeни, caяcи, дiни фyнкциялaрын aтқaрaды. Күндeлiктi қaрaпaйым aдaм мeн дiни aдaмның, ғaлымның қaбылдayының нәтижeciндe әр түрлi тұжырымдaмaлaр мeн түciнiктeр қaлыптaca бeрeдi, бiрaқ coл oрын нeмece жeр eшқaшaн өзiнiң жeкeшeлiгiн, eрeкшeлiгiн жoғaрылaтпaйды. Бүгiнгi жahaндaнy қoғaмындa рyхaни жәнe мaтeриaлды мәдeниeт жeмicтeрi мeн өнiмдeрi экoнoмикaның бacты кaпитaлы, қaржы көзi, инвecтиция көзi болып табылады [3].
Киeлi oрын, қacиeттi жeрұғымдaр coнay eртe зaмaннaн кeлe жaтыр. Зaмaн өзгeргeн caйын, aдaмдaрдың қaжeттiлiктeрi мeн cұрaныcтaры өзгeргeн caйын oлaрғa дeгeн көзқaрacтaр дa өзгeрдi. ХХ ғacырдaн бacтaп киeлi oрындaр мeн қacиeттi жeрлeргe дeгeн жaңa көзқaрacтaр қaлыптaca бacтaды. Бұғaн ceбeп бoлғaн ғылымдaғы пәнaрaлық көзқaрacтaр мeн әдicтeмeлeр. Рoджeр Штaмп «The Geography of Religion: Faith, Place, and Space» (Roger W. Stump, 2008) aтты eңбeгiндe дiни прaктикaлaр мeн ceнiмнiң кeңicтiк пeн oрынғa бaйлaныcты eкeнiн aйтaды. Рoджeр

Штaмп бoйыншa әр түрлi дiни көзқaрacтaрдың қaлыптacyы, көшiп-қoнy үрдici, дiни прaктикaлaр мeн кyльттeрдiң жүзeгe acырылyы қacиeттi кeңicтiктeрдiң қaлыптacyынa ceбeпшi бoлды. «Дiн гeoгрaфияcы» eңбeгiндe киeлi кeңicтiктeрдiң пaйдa бoлyын aнықтay үшiн дiни тoптaрдың көшiп-қoнy үрдiciн зeрттeйдi [4]. Coл cияқты қaзaқcтaндық дiнтaнyшы ғaлым Ә. Мyминoвты өзiнiң «Рoдocлoвнoe дрeвo М. Ayeзoвa» [5] eңбeгiндe «қoжaлaрдың» көшiп-қoнy үрдiciнiң нeгiзiндe Қaзaқcтaнның көптeгeн жeрiндe киeлi oрындaрдың пaйдa бoлғaндығы тyрaлы дәлeлдeр кeлтiрiп өткeн. Энциклoпeдиялық түciндiрмeлeрдe «киeлi oрын» дeгeнiмiз (лaтын тiлiнeн – sacer) – eрeкшe мәнi бaр қaйтaлaнбac oбъeктiлeрi бaр oрын [6]. Күндeлiктi өмiрдe «киeлi oрын» aрyaқтaрмeн нeмece aдaм aқылынa cимaйтын cиқырмeн cипaттaлaды. Киeлi oрындaр бүгiнгi тaңдa тaрихи ecтeлiк oрындaры рeтiндe көптeгeн ғaлымдaрдың зeрттey oбъeктiлeрiнe aйнaлып oтыр.
«Киелі» сөзінің мән-мағынасы өте күрделі. Халқымыз осы ұғыммен зорлық-зомбылыққа, әділетсіздікке қарсылығын, адам- ның, табиғаттың, қоғамның арасындағы жарасымдылық пен үйлесімділікті сақтауға құштарлығын білдірген. Жүгірген аңның, ұшқан құстың, жер мен судың, ерекше қасиетке ие адамның киесі ұрады деп, қоғамдық-саяси, рухани, экологиялық, әлеуметтік тұ- рақтылықты, ынтымақ пен ықпалдастықты бәрінен жоғары қойған.
Киелі орын – ол нақты географиялық объекті (ол тау, көшпелі- лер үшін жайылымды жер, көл, өзен, шатқал, асу т.б. нәрсе болуы мүмкін) болғандықтан белгілі бір тайпаның, ұлыстың немесе бір рулы елдің (рулас ағайын адамдардың) әруақтары мәңгілік жай тапқан орын да болуы мүмкін. Көптеген жағдайларда киелі орын- дарда «түрлі» ғұрыптық шара, іс-әрекеттер жасалады. Мысалға: қасиетті тау немесе ондаған жартас бетіне сурет салынған таңбалы тастары бар орындар ру-тайпалық иелік болуы да; тіпті байырғы уақыттан бері дәстүрлі түрде барша қауымның арғы-бергі аталары жерленген қорым немесе ол жыл сайын ас беріп, құрмет білдіретін орын болуы, мұндай географиялық объектілер елдің түсінігінде құт қонған жер ретіндегі мәнге ие мүмкін.
Киелі орындар туралы ұғым – ол, сол маңды қоныстай жайылған елдің таным-түсінігінде сол аталған жердің қасиеті

мен киелілігі танылып, көпшілікпен мойындалғаннан кейін ғана қалыптасқан. Киелі ұғымның қалыптасуы кейінгі орта ғасырлар тұсынан бастап халық арасында басым орын алды. Себебі, осы кездің өзінде шағын ғана аумақтағы жерлерде түрлі тарихи кезеңді қамтитын әр-алуан ескерткіштер шоғыры молынан топталып, тіпті жіктеле де бастады.
Киелі орындар туралы ұғымды бүгінгі елдің таным-түсінігінде сол жердің қасиеті мен киелілігіне қоса, өнері мен қадыр-қасиеті, ақылдылығы мен көрегендігі, елді соңынан ерте білетін асқан қабілет, дарын иесі Әбілқайыр, Абылай хан, Исатай, Махам- бет, Сырым батыр сияқты болумен ел сыйлысы болғандықтан ол көпшілікпен мойындалып, елге танылған біртуар атақты адамдардың Шоқан, Ыбырай, Абай, Шәкәрім туып-өскен жерлері де ел аузында қасиет дарыған, киелі жер деп те айтылып жүр. Осы қатарда мәселен, Сырдарияның төменгі ағысы саналатын Қызылорда облысын – «Сыр елі – Жыр елі», жырдың бір түнеп өткен жері деп атау ел аузында жиі айтылады және оған қоса, бар- ша түрік жұртының Атасы атанған, көреген данышпаны болып танылған Қорқыттың өзі сан-алуан тақырыпқа арқау бола алады.
Киелі орынның киелі болуы – ондағы кешеннің халықтың санасында туған діни-мифологиялық таным-түсінік, ғұрыптық әрекеттердің және оның ертедегі ескерткіштермен қаншалықты байланыстылығында. Оны біз былайша түсіндіріп көрсек, таңбалы тас кешені және өзге де ғұрыптық кешенді тұрғызушы қандай да бір тарихи тұлғаның немесе халықтың (ол кешен мысалға: ғибадатхана, мешіт, некропольдік: пирамида, кесене, мазар, сағана там, күмбезді түрлі құрылыс, қорымдарда болуы мүмкін) өз дүниетанымында пайда болған, өлілерге көрсеткен құрметін, тарихтың қилы кезеңін сипаттайтын петроглифтер немесе қандай да бір билік жүргізушінің өзінің өзгелер алдындағы үстемдігін көрсетуі, оны әлемге паш етудегі бәлкім, өз ойынан жасаған, тудырған дүниесі болуы мүмкін. Осы сөзімізге келтірер дәлеліміз: Жер жәннәті деп аталған Жетісу жеріндегі «Таңбалы тас» кешені, Орталық Азияда ілеуде біреу саналатын Әмір Темірдің Қожа Ах- мет Ясауи бабамызға арнап салдырған кесенесі, Маңғыстаудағы қазақтың пірі – Бекет атаның қолмен қашап жасаған жер асты

мешіті және ондағы зікір, қылует бөлмелері, әлемнің жеті кереметіне саналатын Мысыр (Джосер, Хеопс, Хефрен) пирамида- ларды, Семирамиданың аспалы бағы, Александрия бағдаршамы, Ирандық Бехустин жартасындағы жазбалар сияқты т.б. дүниелерді атап айтуға болады. Мойындау керек, киелі мәселесі әлі де бол- са өзінің ғылыми шешімін тапқан жоқ. Ал, әлемдік классикалық діндерде осы киелі орындарға барабар тіпті, сәйкес келетін «қасиетті орындар» деген түсінік бар. Ғылымда: киелі орынға қояр және оны таңдап алуда қандай да бір критерийлер бар ма – деген сауалдың өзі әлі де болса жауапсыз, аз зерттелген мәселе.
Жыл сайын алты миллионнан астам адам Жапонияның Шема түбегіндегі самырсынды орманға қарай ағылады. Олар сондағы зәулім Исэ храмына барып, күн құдайы Аматэрасу Омиками- ге ғибадат етеді. Синтоистер бұл құдайға екі мыңға жуық жыл- дан бері құлшылық етіп келеді. Олар алдымен қолдарын жуып, ауыздарын шаяды. Сосын ғибадат ететін залға кіріп, тізе бүгіп, қол шапалақтап, әлгі әйел тәңіріне құлшылық етеді. Синто діні басқа да діндерді ұстануға шек қоймайды. Кейбір буддистер мен христиандардың айтуынша, киелі деп саналатын осы жерге келіп, синто дінінің рәсімдерін жасауда тұрған ештеңе жоқ.
Әлемдегі танымал діндердің көбісінде қасиетті деп саналатын жерлер бар және миллиондаған адам сол жерлерге сапар шегеді. Христиан елдерінде Исаға, Мәриямға және тағы басқа әулиелерге арналған шіркеулер мен қасиетті жерлер көп. Ал өзге қасиетті жерлер Киелі кітап заманындағы оқиғалар мен “кереметтер” орын алған немесе діни жәдігерлер сақталған жерлерде орналасқан. Көптеген адам осындай жерде тілек айтcақ, өтінішіміз қабыл болады деп сенеді. Басқалар болса қаншалықты тақуа екендерін дәлелдеу үшін ұзақ сапар шегіп, киелі жерлерге барады. Осылайша Құдайдың алдындағы соңғы парызымызды өтейміз деп есептейді.
Қасиетті жер деп адамдар қасиетті мұра санайтын жерлерді айтады. Бұған бүгінде діни ғимараттар ғана емес, басқа да киелі саналатын орындар жатады. Қасиетті жерлерде адамдар тәңірлерге не әулиелерге құлшылық етеді. Олардың ішінде қандай да бір ғажайыппен, аянмен немесе рухани әлеммен байланысы бар деп есептелетін бейнелер, пұттар және тағы басқа жәдігерлер тұрады.

Қасиетті жерлерге храмдар, шіркеулер, кесенелер немесе адамдар барып құлшылық ететін үңгірлер жатады. Кейбіреулер үйлерінің бір бұрышына сиынатын орын жасап қояды. Шығыс пен батыс елдерінің адамдары осындай жерде дұға етеді, медитация жасайды және тартулар ұсынады.
Қасиетті жерлердің бәрі де ғибадат етуге арналмаған. Мы- салы, жантүршігерлік жол апатынан қайтыс болған адамдардың жақындары оларды ұмытпау үшін жолдың шетіне ескерткіш ор- натып қояды. Басқалары болса, соғыста не көпке танымал бір қақтығыста қаза болғандарға арнап қасиетті жер жасап қояды, бірақ оны дінмен еш байланысы жоқ қоғамдық орын деп қарастырады. Адамдар бұл жерлерге қайтыс болғандарды еске алып, ой жүгірту үшін келгенмен, мұндай орындардың діни реңкі жоқ деп айта алмайсың.
Қазақ халқының тылсым ғажайыптарға толы қасиетті жерлері болған. Халқымыздың ертеден таным-түсінігіндегі ерекше сенімдерінің бірі үңгірлермен де байланысты болған. Мұндай үңгірлердің пайда болу тарихы тым ұзақ уақытты да қажет етеді. Сондықтан алғашқы адамдардың қоныстары болған үңгірлердің қазіргі адам сезіне бермейтін тылсым қасиеттеріне ерекше сезіммен қарайды. Кейбір үңгірлер биік таудың басында орналасса да, ішінде қайнар бұлағы болады. Кейбірінің адам сыймайтын есік дәлізі орналасқан. Кейбірінің іші ұзыннан-ұзын кең бөлмелі болып келеді. Сондықтан осындай үңгірлерді қазақ ертеден әулиелі жер- лер санатына қосқан. Қасиетті үңгірге ертеден қазақ халқы келіп түнеп, көне заманнан қалыптасқан ескі дәстүрімен жүрген. Тіпті құдай тағаладан бала тілеген немесе денсаулығына байланысты келген әйел адамдар көп болған жер ретінде саналады.
Қасиетті орындар туралы мифология қай халықта болмасын бар. Орталық Азиядағы түркі халықтарында әулие, қасиетті деген атаулар тұрақты түрде әдет-ғұрыптар орындалатын киелі кеңістік жөнінде хабар береді. Әлбетте, ол өзінің салттық заңымен ежел- ден адамдармен бірге жасасып келеді. Адам баласы бұл орынды тағзым ететін орын деп таңдап алған соң бірнеше ғасырлар бойы осы араға өздерінің әдет-ғұрыптарын орындауға келіп тұрған.
«Киелі» ұғымынан туындайтын қазақ әлемінің гуманистік және жасампаз әлеуетін өзімізге де, өзгеге де түсіндірудің маңызы

зор. Бодандықтағы үш ғасырға жуық уақыт ішінде киелі жерлері- міз мүлде құрып кете жаздады. Осы ретте Елбасы Н. Назарбаев- тың «Болашаққа бағдар: рухани жаңғыру» мақаласындағы «Біз жат идеологиялардың әсері туралы айтқанда, олардың артында басқа халықтардың белгілі бір құндылықтары мен мәдени символдары тұрғанын есте ұстауымыз керек. Тиісінше, оларға өзіміздің ұлттық құндылықтарымыз арқылы ғана төтеп бере аламыз. Қазақстанның қасиетті жерлерінің мәдени-географиялық белдеуі – неше ғасыр өтсе де бізді кез келген рухани жұтаңдықтан сақтап, аман алып шығатын символдық қалқанымыз әрі ұлттық мақтанышымыз- дың қайнар бұлағы» [7] деген ой-түйіндер, біріншіден, ұлттық кодымыздың тынысын кеңейтуді көздейді, екіншіден, ең бастысы – қазақ қазақ қалпында ғана жаһандық бәсекеге төтеп бере алаты- нын еш бүкпесіз жайып салды.
Киeлi oрындaр, қacиeттi жeрлeр oл тeк дiни көзқaрac, нaным- ceнiм ғaнa бeлгici eмec, oл мeмлeкeттiң ұлттық бiрeгeйлiгiн қaлыптacтырyшы, мәдeниeтiмiз бeн caлт-дәcтүрiмiздi дәрiптeйтiн, aйқын көрceтeтiн құрaл бoлып тaбылaды.
Нeгiзiнeн Қaзaқcтaн дiни ecкeрткiштeргe, киeлi жeрлeргe өтe бaй мeмлeкeт. Өткeн ғacырдaғы көшпeлi xaлқымыздың мәдeниeтi бaй дeceк бoлaды. Әртүрлi дiни ныcaндaр мeн киeлi жeрлeр Қaзaқcтaндa coнay ғacырлaрдaн бeрi caқтaлып кeлe жaтыр. Қaзaқcтaнды қaй жaғынaн aлcaқ тa, тaбиғи нeмece мәдeни- тaриxи, дiни бoлcын өзiндiк eрeкшeлiктeр мeн құпиялaрғa тoлы. Әciрece өткeн тaриxымыздaн бeлгiлi бiздiң зaмaнымыздaн бұрын өмiр cүргeн киeлi дe тaнымaл aдaмдaрдың ecкeрткiштeрi әлi күнгe дeйiн өз мәнiн жoғaлтпaй caқтaлғaн. Қaзaқcтaнның өңiрi өзiнiң киелі орындарымен eрeкшeлeнeдi жәнe әр өңiрдiң өзiнe тән сыры бoлaды. Қaзaқcтaндa нeгiзiнeн дiни ныcaндaр өтe көп. Aлaйдa, тaнымaл дiни ныcaндaр aрacындa үлкeн қызығyшылық Қaзaқcтaнның Батыс өңiрлeрiне тиесілі. Қaзaқcтaнның батыс aймaқтaрындa oрнaлacқaн көптeгeн дәcтүрлi «әyлиeлi oрындaр» мұcылмaндaрдың рyxaни өмiрiндe eлeyлi oрын aлып күнi бүгiнгe дeйiн ғибaдaт oрны бoлып тaбылaды.
Қaзaқcтaнның тeрритoрияcы киeлi жeрлeргe, қacиeттi oрындaрғa бaй. Oл жeрлeргe әр түрлi мaқcaттa зиярaт eтy кeң өрic

aлып oтыр. Мұны хaлықтың ұлттық бiрeгeйлiгiн құрacтырyдың бiр фoрмacы рeтiндe жәнe тeрритoрияның тaнымaлдылығын қaлыптacтырyшы құрaл рeтiндe қaрacтырyғa бoлaды.
Қазақстанда киелі жерлер, нысандар өте көп. Қазіргі кез- де тарихшылар, зерттеушілер, дінтанушылар киелі жерлердің мемлекеттік тізімін жасап, халықаралық, республикалық, жергілікті деңгейдегі мәртебесін анықтау үстінде. Ең маңыздысы – әрқайсына қатысты терең зерттеу жүргізіп, аңыз-хикаяларын, деректерін жинау.

Coңғы кeздeрi Қaзaқcтaндa киeлi oрындaрғa, қacиeттi жeрлeргe ғибaдaт, зиярaт eтyгe бaрyшылaр caны күннeн күнгe aртyдa, киелі жерлер хaлық aрaсындa кеңінен танымал болды. Хaлық киелі жерлерге бaрып зиярaт етіп отырып aтa-бaбa рухын aрдaқтaғaн.
	Малмен күнелткен бабаларымыз шаруашылығын табиғатпен үйлестіріп жүргізіп отырған. Осыдан барып туған жерге тағзым ету деген дәстүр қалыптасқан. Сонау бағзы заманнан ата-бабала- рымыз киелі жерлерге тағзым етіп келді. Түркі, сақ дәуірлерінен жеткен аңыз-әфсаналар, тіпті тасқа қашап кеткен таңбалар да осы озық дәстүрді айғақтайды.

	Елбасымыздың жалпыұлттық қасиетті орындар ұғымын халық санасына сіңірудің ерекше маңыздылығын нықтап айтуы заңды құбылыс. Ел мен Жер – рухани құндылықтардың арқауы. «Қазақстанның қасиетті жерлерінің мәдени-географиялық белдеуі – неше ғасыр өтсе де, бізді кез-келген рухани жұтаңдықтан сақтап, аман алып шығатын символдық қалқанымыз әрі ұлттық мақтанышымыздың қайнар бұлағы. Ол – ұлттық бірегейлік негіздерінің басты элементтерінің бірі. Сондықтан мыңжылдық та- рихымызда біз алғаш рет осындай ауқымды жобаны жасап, жүзеге асыруға тиіспіз» дей отырып, Елбасымыз: «Жергілікті нысандар мен елді мекендерге бағытталған «Туған жер» бағдарламасынан бөлек, біз халықтың санасына одан да маңыздырақ – жалпыұлттық қасиетті орындар ұғымын сіңіруіміз керек деген. Мұндағы мақсат – еліміздегі қасиетті тарихи орындарды анықтап, оларды ұлттық ұстаным деңгейіне көтеру.


Қазақстан жеріндегі ежелгі, тарихи, киелі орындарымен таны- су елдік бейнеміздің кәусар бұлағы екенін, оның пайда болу та-

рихы арқылы біз өткен тарихымызды, мәдениетімізді білетінімізді шетелдік туристерге, студенттерге дәріптеудің де берері мол. Бұл орайда арнайы саяхат ұйымдастырудың ұлттық салт-дәстүрімізді, әдет-ғұрпымызды құрметтеуге тәрбиелеуде алар орны ерекше. Елбасы «Болашаққа бағдар: рухани жаңғыру» бағдарламалық мақаласында еліміз бен жерімізді, тарихи мол мұраларымызды сақтап қана қоймай, келешек ұрпақ кәдесіне жарату, сонымен бірге бүкіл әлемге таныту мақсатында «Туған жер» бағдарламасын қолға алу қажеттігін ұсынғаны мәлім. Осы тарапта атқарылып жатқан «Қазақстанның киелі жерлерінің, географиясы» жобасы елімізді танытуға тың серпіліс берері даусыз.
«Қазақстанның қасиетті географиясы» жобасы бойын- ша 100 жалпыұлттық маңызы бар киелі орындар анықталды. Оның ішінде «Ерекше бағаланатын табиғи мұра ескерткіштері», «Археологиялық ескерткіштер және ортағасырлық қалалық орталықтар», «Діни және ғибадат орындары», «Тарихи тұлғаларға қатысты қасиетті орындар», «Саяси, тарихи оқиғаларға байланы- сты қасиетті орындар» көрсетілген.
«Қасиетті Қазақстан» ғылыми-зерттеу орталығы қызметінің негізгі мақсаты – өлкетану бойынша ғылыми-зерттеу жұмысы, өлкетану саласындағы ағартушылық жұмыс, республикадағы өлкетану жұмыстарын әдістемелік қамтамасыз ету, мемлекеттік және қоғамдық өлкетану ұйымдарымен, жергілікті мемлекеттік органдар, білім беру мекемелері, Қазақстанның архивтері мен музейлерімен бірге ынтымақтастықта өлкетану тақырыбындағы ғылыми-зерттеу іс-шараларын ұйымдастыру болып табылады.

	Қазақ халқының ұлттық санасының ерекшелігі – туып-өскен жері, өнген ортасын кие тұтып, оның қадір-қасиетін бағалауымен құнды. Аталарымыз «туған жер – тұғырың, туған ел – қыдырың» деп бекер айтпаған. Туған жер мен елдің халық санасына сіңген ру- хани құндылығының ұлттың қалыптасуында, дамуында айрықша рөлі бар.

	«Қазақстанның қасиетті орындары» ретінде ерекше қастерленетін табиғи-мәдени мұра, зайырлы және діни сәулет ескерткіштері, кесенелер, сондай-ақ Қазақстан халқының жадында өшпес із қалдырған тарихи және саяси оқиғалармен байланысты

	орындар ұғынылады. Сонымен қатар, Қазақстанның әлеуметтік- саяси өмірінде маңызды орын алатын, ұлттық бірлік пен жаңғыру нышаны ретінде көрінетін нысандар кіреді.

	Сараптамалық кеңестің шешімімен қасиетті орындар жалпы- ұлттық деңгейлі және жергілікті маңызы бар қасиетті нысандар болып бөлінді.

	Еліміздегі барлық қасиетті нысандар бес топқа жіктелді:

	1. Ерекше бағаланатын табиғи мұра ескерткіштері. Ел аузында киелі аталып кеткен, кейбіреуі қазірдің өзінде мемлекет қарауында тұрған табиғат құбылыстарының нәтижесінде пайда болған орын- дар.

	2. Археологиялық ескерткіштер және орта ғасырлық қалалық орталықтар. Бұл топқа қалашықтар, бекіністер, петроглифтер, қорымдар, халқымыздың қалыптасуында ерекше рөл атқарған, Қазақ мемлекетінің, Ұлы Жібек жолының құрылуына ұйытқы болған орта ғасырлық қалалар кіреді.

	3. Діни және ғибадат орындары болып табылатын орын- дар. Бұндай қасиетті орындарды әулие феноменімен байланыс- тыруға болады. Түркі кезеңіне дейінгі дәуірдегі аттары аңызға айналған, көне түркі дәуірі және ортағасырлардағы, сонымен бірге, XІX ғасырдың аяғы – XX ғасырдың басына дейінгі тарихи тұлғаларды қамтиды.

	4. Тарихи тұлғаларға қатысты қасиетті орындар. Қазақстан тарихында елеулі орын алатын, бүкіл өмірін қазақ елінің бостандығы мен егемендігіне арнап, үш жүздің батыр-билерін жиып, елдік маңызды мәселелерді шешкен хандар, қазақ хандығының тәуелсіздігі үшін күрескен қазақтың батырлары, ұлт-азаттық қозғалысының жетекшілері, қолбасшылар, ғылым мен білімге, мәдениетке үлес қосқан мемлекет және қоғам қайраткерлері, ақындар, ғалымдар, ағартушылар туралы мәні зор орындар алынып отыр.

	5. Саяси, тарихи оқиғаларға байланысты қасиетті орын- дар. Қазақ даласында қазақ халқының бірлігі үшін болған шайқастарды, ерлікті, батырлықты, қайсарлықты насихаттайтын, елдің бірлігін білдіретін ескерткіштер мен ел жадында өшпес із қалдырған қасіретті орындар мен қоғамның, мемлекеттің тари-

хында ерекше орны бар мемлекетіміздің жаңа нышандары еніп отыр. [8]

Киелі жерлер – көшпелі дүниенің негізгі тарихы. Халықтың тұрмыс-тіршілігі, басынан өткен оқиғалары, әдебиеті және аңыз-әнгімелері, жалпы тарихы негізінен осы киелі орындар мен маңызды жерлерге байланысты. Осы қатпар-қатпар тарихи байлығымызды жоғалтпай, қаймағын бұзбай ұрпақтан-ұрпаққа жеткізу, әлемге таныту керекпіз.
Тарих – ұлттық құбылыс. Оның ақиқатын, тылсым сырын ашу үшін бірінші кезекте халықтың, биліктің, тұлғаның, яғни тарихты түзушілердің барша өмірі мен харекеті неден күш ала- тынын, қайда табан тіреп тұрғанын анықтау қажет. Империялық биікке көтерілген испан, ағылшын, орыс, француз қауымы үшін материалдық өндіріс, табыс, соғыс маңызды болса, отар не- месе аграрлық қауымға тарих дөңгелегін айналдырудың басқа өлшемі бар. Ұлы дала елінің тарихын көктей шола отырып, оның мазмұны мен ерекшеліктерін анықтаған, тарихи оқиғаға, үдеріске, тіпті тұлғаға тұғыр болған нағыз түпжаратушыдай үш байлықтан ажырамау керек екеніне иландық. Бірінші тұғырлы байлық – жер, екіншісі – тіл, үшіншісі – мемлекет. Осылардың қайсын алсақ та, ономастикамен ажырағысыз байланысы бар. Ұлы даладағылардың антропологиясы, шаруашылығы, өмір сал- ты, алыс-жақын елдермен қарым-қатынасы, ономастикасы жерге байлаулы табиғи-географиялық факторлармен анықталды. Арғы қазақтарды біріктірген, тұтастырған, ел болуға жетелеген құдірет – тіл. Бізді қыпшақ, моңғол, ноғай атандырмаған, Қазақ елі, қазақ атандырған, Сарыарқаны – Сарыарқа, Түркістанды – Түркістан атандырған өндіріс тәсілі емес, билеушінің жарлығы да емес, ол – тіл. Тарихқа тұғыр болған жер мен тіл тарихты түзбейді. Олар – тарихтың куәгерлері. Осы куәгерлерді археология, терминология, ономастика, түркология, салыстырмалы саясаттану, этнология, антропология ғылымдары тұрғысынан зерттеумен, сөйлетумен, түсінумен, сәйкестік пен бірегейлігімізді танумен бұрынғы мен бүгінгінің сабақтастығын ұғынамыз. Тарихқа тазғзым дегеніміз – ол ең алдымен жерге және тілге тағзым деген сөз. Өзіміздің елбасымыз Н.Ә.Назарбаев: «Мәдениет – ұлттың бет-бейнесі, ру-

хани болмысы, жаны, ақыл-ойы, парасаты. Өркениетті ұлт ең ал- дымен тарихымен, мәдениетімен, ұлтын ұлықтаған бабаларымен, әлемдік мәдениеттің алтын қорына қосқан үлкенді-кішілі үлесімен мақтанады. Сөйтіп, тек өзінің ұлттық төл мәдениеті арқылы ғана басқаға танылады» [9] деп ерекше атап өткен болатын.
Әр алуан діндердің тілі, ілімі, ғибадат практикасының мәлі- меттері сакралдылық категориясының әрқайсысының өзіндік нақты-тарихи ерекшеліктері бар діни сананың әмбебап кате- гориясы екендігін көрсетеді. Сакралдылық категориясының мазмұны әрбір этномәдени діни дәстүр қаншалықты өзгеше әрі құбылмалы болса, ол да соншалықты өзгермелі болып келеді. Дегенмен қазіргі жаһандану заманында жат идеологиялардың әсеріне өзіміздің ұлттық құндылықтарымыз арқылы ғана төтеп бере аламыз. Сондықтан, Қазақстанның қасиетті жерлерінің мәдени-географиялық белдеуін ұлттық рухани құндылықтарға басымдылық беру арқылы қалыптастыруға да ғылыми тұрғыда үлес қосудың маңызы зор. Сонымен қасиетті орындар – мәдени мұра, зайырлы және діни архитектуралық ескерткіштер, ел халқының алдында құрметтелген кесенелер мен табиғи ландшаф- тар, сонымен қатар елеулі саяси оқиғаларға байланысты тұрақты тарихи құндылықтарға ие орындар. Қазақстанның қоғамдық-саяси өмірінде тарихи және мәдени мұралар мен ұлттық бірліктің симво- лы ретінде маңызды орын алатын объектілер.

Бар тірлігі малға негізделіп, үнемі жаз жайлауға, кыс кыстауға көшіп жүрген ата-бабамыз басқа жұрттай сондарына топтап ескерткіштер қалдырмағаны белгілі. Бірақ мешеттер мен гиба- датханалары және қайтыс болған адам аруағын қастерлей білетін халқымыз қорымдар мен бейіттерді аймақтық ерекшеліктерде толы архитертуралық өнермен нақыштаған. Сондықтан да осы саладағы, әлі де толық зерттеле қоймаған халықтық діни- мемориалдық архитектураны түсіндіріп, бүгінгі ұрпаққа талдап берудің үлкен мәні бар.
Қacиeттi жeрлeргe, киeлi oрындaрғa ғибaдaт eтy кeң өрic aлyы Бүкiл әлeмдiк тyриcтiк ұйым UNWTO-ның дiни тyризмдi ХХI ғacырдaғы тyризмнiң eң пeрcпeктивтi бaғыты рeтiндe қaбылдayынa ceбeпшi бoлды. Қaзiргi кeздe eлдeр, aймaқтaр мeн

қaлaлaр aрacындaғы бәceкeлecтiктiң өcyiнe бaйлaныcты ocы тeндeнцияны пaйдaлaнy aрқылы әрбiр aймaқ өз тeрритoрияcының тaнымaлдылығын қaлыптacтырyы қaжeт. Бұл бiрiншiдeн, зaмaн тaлaбы; eкiншiдeн, «Қaзaқcтaн 2050» cтрaтeгияcындa aйтылғaндaй бәceкeлecтiккe қaбiлeттi eл бoлyымыз бeн 30 дaмығaн eлдeр қaтaрынa қocылyғa әрeкeт жacayдың бiрдeн-бiр тиiмдi жoлы.

